
GOUVÈNÈ CUOMO ANONSE AKÓ KONTRA RETWO-AKTIF YON LANE AVÈK 

FEDERASYON ANPLWAYE PIBLIK ETA NEW YORK 

 
Gouvènè Andrew M. Cuomo jodia te anonse ke administrasyon li a te rive jwenn yon 
akò travay yon-lane avèk Federasyon Anplwaye Piblik Eta New York yo. PEF se youn 
nan pi gwo sendika Etazini e New York se dezyèm pi gwo inyon anplwaye eta, 
reprezante 54,000 travayè. 
 
“Apre negosyasyon an bòn fwa, nou te rive jwenn yon akò avèk PEF ki pwoteje dwa 
travay eta nou an ak kontribyab New York yo,” Gouvènè Cuomo te deklare. “Kontra sa 
aliyen akò PEF yo avèk lòt kontra travay eta, pandan lap kontinye tandans 
responsabilite fiskal nan New York.”  
 
“Mwen aplodi Gouvènè Cuomo pou apwòch koperatif ak ekitab ekip li a te demontre 
nan tab negosyasyon an,” Prezidan PEF Wayne Spence te deklare. “Nou apresye 
rekonesans Gouvènè a sou travay valab ak fason chak manm sendika ap ede pou fè 
New York gwo eta ke li ye a.” 
 
Akò kontra yon lane a gen ladan ogmantasyon salè retwoaktif de pousan jiska 1ye Avril 
2015. Akò sa pote ladan PEF avèk lòt kontra sendika eta, enkli CSEA, UUP, 
NYSCOPBA, Council 82, DC-37 Housing ak GSEU. Akò a dwe ratifye avèk konsèy 
direksyon PEF nan mwa Me. Depans total akò a se $73 milyon dola.  

Akò kontra rezoud tou pwoblèm anprent dijital ki date depi lontan pou anplwaye PEF yo 
kap travay nan Sèvis Teknoloji Enfòmasyon Biwo Eta New York. Anvan akò a, PEF te 
depoze yon doleyans bò kote Komisyon Relasyon Anplwaye Piblik ki te bloke ITS apati 
anprent dijital anplwaye PEF ke li te reprezante. Akò a pèmèt anplwaye aktyèl ak 
pwochen anplwaye PEF kap travay nan ITS pou yo fè anprent akoz de nati sansib 
enfòmasyon ki aksesib nan depatman an.  

